
MINISTRISE SE DREJTESISE
MINISTRISE SE PUNEVE TE BRENDSHME
MINISTRISE SE SHENDETESISE DHE MBROJTJES SOCIALE
MINISTRISE SE ARSIMIT, SPORTIT DHE RINISE

AGJENSISE SHTETERORE PER MBROJTJEN E TE DREJTAVE TE
FEMIJEVE

AUTORITETIT TE MEDIAVE AUDIOVIZIVE
TIRANE

BASHKISE KAVAJE

KAVAJE

Té nderuar,

ME lejoni, gqé népérmjet kétij rekomandimi, institucioni i Avokatit té Popullit
té ndajé me Ju géndrimet, té cilat né té ardhmen, gjykojmé se do té pérbéjné
disa nga sfidat kryesore né pérmbushjen e detyrave dhe kompetencave ligjore
né fushat e veprimtarisé shtetérore qé Ju drejtoni, lidhur me garantimin dhe
mbrojtjen e té drejtave té fémijéve dhe ushtrimin efektiv té kétyre té drejtave
né praktike.

Nisur nga publikimi i rastit né mediat e shkruara dhe elektronike, lidhur me
abuzimin seksual té minorenes me incialet XH.A., Avokati i Popullit kreu me
iniciativé hetimin administrativ mbi kété ¢éshtje. Pér géllime té hetimit né
vlerésimin dhe analizimin e provave dhe fakteve mbi pretendimet e ngritura, u
Krijua njé tjetér grup hetimor multidisiplinar, i pérbéré nga njé punonjés social
dhe njé jurist, udhéhequr nga parimet kryesore té paanésisé, konfidencialitetit,
profesionalizimit dhe pavarésisé.

Metodologjia e hetimit administrativ &shté bazuar né:

Sé pari, inspektimin né terren té té gjitha veprimeve té ndérrmarra ose jo nga
institucionet pérgjegjése né nivel vendor, konkretisht:

- institucioni i edukimit;

- zyra arsimore e gytetit Kavajé;

- komisariati i policisé Kavajé;

- Njésia pér Mbrojtjen e Fémijés, Bashkia Kavajé etj;
- Prokuroria e Rrethit Gjygésor Durrés.

Sé dvti, vlerésimin dhe analizimin e sakté té informacionit, provave,
dokumentacionit dhe deklaratave té véna né dispozicion nga institucionet e
lartpérmendura vecmas, pér té konstatuar dhe analizuar veprimet ose
mosveprimet e ndérmarra nga ana e tyre.

Sé treti, vlerésimi i hollésishém i té gjitha provave sé bashku, pér té marré
rezultatin térésor té hetimit administrativ.

Gjaté inspektimit né terren, institucionet kané bashképunuar dhe nuk kané
treguar rezistencé ndaj institucionit toné, por ajo gé éshté vérejtur éshté fakti,
se (é té gjithé punonjésit e institucioneve té pérfshira né kété proces kané patur
ngarkesa emocionale té dukshme, si rezultat i ngjarjes sé réndé dhe trajtimit
mediatik té rastit.

Veprimet dhe mosveprimet e pérfagésuesve té institucionit e edukimit
parauniversitar

Ngjarja e ndodhur i ka pérballur mésuesit me njé situaté, e cila pér nga natyra
éshté e réndé dhe sensitive. Zhvillimi i bisedave té kryera me mésuesen
kujdestare, drejtuesin e institucionit té edukimit parauniversitar, psikologen
dhe drejtuesin e zyrés arsimore Kavajé gjaté hetimit administrativ, &shté kryer
me prezencén e té gjithéve dhe jo veg e veg, si rezultat i refuzimit nga ana e



tyre pér té realizuar kété proces né pérputhje me metodologjiné e inspektimin
sipas standardeve bashkohore.

Nga vlerésimi i informacionit té marré nga biseda e zhvilluar me ta,
kronologjia e ngjarjes né kété institucion fillon me identifikimin né celularin e
punonjéses sanitare té shkollés té mesazhit né adresén e instagramit té djalit té
saj. Mé pas, né datén 25.1.2019, pas mbarimit té orés sé pesté té procesit
mésimor dhe fillimit té orés sé gjashté, ngjarja vijon me referimin e kéij
mesazhi tek mésuesja kujdestare e klasés sé djalit té sanitares dhe, njékohésisht
shok klase me nxénésen me incialet XH.B.

Pérmbledhja e veprimeve té kryera né kété institucion, sipas kronologjisé sé
tyre, nga data 25.1.2019 - 28.1.2019, éshté pasqyruar mé poshté, referuar
vetém bisedés sé zhvilluar, ndérmjet pérfagésuesve té institucionit té Avokatit
té Popullit dne mésueses kujdestare, drejtuesit té institucionit té edukimit
parauniversitar, psikologes sé shkollés dhe drejtuesit té zyrés arsimore Kavajeé.

Punétorja sanitare e shkollés, menjéheré, pasi lexon mesazhin e dérguar nga
nxénési me incialet L.L., né instagramin e nxénésit me incialet K.A., djalit té
saj (celularin e tij e mbante ajo), ku i kérkonte nxénésit me inciale K.A., té
gjente njé vend, pér té kryer marérdhénie seksuale me nxénésen XH.B., nxénés
té té njéjtés klasé, informon mésuesen kujdestare té késaj klase, lidhur me
pérmbajtjen e mesazhit.

Gjaté zhvillimit té orés sé gjashté té mésimit, mésuesja kujdestare nxjerr nga
klasa njé e nga njé, dy nxénésit, nxénésin me incialet L.L, gé kishte dérguar
mesazhin dhe nxénésen me incialet Xh.B., qé ishte pérmendur né mesazh.
Qéllimi i zhvillimit té bisedave individuale me té dy nxénésit, gartazi tregon,
se mésuesja kujdestare kérkonte té merrte informacion pér té vértetuar
pérmbajtjen e mesazhit.

Informacioni i marré nga biseda e paré, e zhvilluar me nxénésin me incialet
L.L., ka konsistuar né faktin se, nxénésja me incialet XH.B., kérkon té lidhet
me nxénésin me incialet L.L.,por ai nuk pranonte.

Gjaté bisedés sé zhvilluar, ndérmjet mésueses kujdestare dhe nxénéses me
incialet Xh.B., pavarésisht rezistencés sé saj, informacioni konsistonte né
faktin se, nxénésja me incialet Xh.B. éshté né njé lidhje dashurie me nxénésin
me incialet L.L., ku ka treguar se kryer edhe marédhénie seksuale me t&. Né
kété bisedé, pérmendet njé “skrinshop”, por mésuesja nuk arrinte ta kuptonte
se pér cfaré béhej fjalé.



Menjéheré, pasi mésuesja kujdestare bindet pér vértetésiné e mesazhit,
informon drejtuesin e institucionit té arsimit parauniversitar dhe, né té njéjtén
kohé edhe prindérit e nxénésit me inicialet L.L., pér t’u paraqitur né shkollé.

Informacioni, pér té cilén kishin dijeni mésuesja kujdestare dhe drejtoresha e
shkollés ishte, gé nxénésja me incialet XH.B., kishte kryer marrédhénie
seksuale me nxénésin L.L., dhe, njé “skrinshop” qé€ pérmendet, por g€ nuk jané
té garta, se cfaré éshté. Informacioni i marré nga mésuesja kujdestare, nga
biseda e zhvilluar me nxénésen Xh.B., éshté mohuar nga nxénési me inicialet
L.L.

Néna e nxénésit me inicialet L.L., sé bashku me djalin e saj, mbasditen e datés
25.1.2019, kané realizuar takimin me drejtoreshén e shkollés dhe mésuesen
kujdestare né mjediset e shkollés, ku nxénési me incialet L.L., ka pranuar, gé
ka kryer marrédhénie seksuale me nxénésen me incialet XH.B., por
“skrinshot”-i qé ndodhet né celularin e tij, éshté edhe né celularin e nxénésit
me inicialet e L.M. Gjaté takimit, néna e nxénésit L.L., ju ka kérkuar gé kjo
ngjarje t€ mos b&hej publike, se do t&€ merrte masa pér t’a transferuar djalin e
saj né njé shkollé tjetér.

Veprimi tjetér i ndérmarré nga drejtuesi i institucionit dhe mésuesja kujdestare,
pasi verifikuan vértetésiné e aktit té kryer (nxénési me incialet L.L, pranon se
ka kryer marrédhénie seksuale me nxénésen me incialet Xh. B.), ishte njoftimi
I prindérve té nxénésit me incialet L.M., i cili né celularin e tij dispononte njé
“skrinshot” q€ pérmendet disa heré edhe nga nxénésja me incialet Xh.B., edhe
nga nxénési me incialet L.L., por pérséri mésuesja kujdestare dhe drejtuesi i
institucionit nuk e kuptojné, se pér ¢faré béhet fjalé.

Gjaté takimit té realizuar po né kété daté (25.1.2019), ndérmjet prindérve té
nxénsit L.M., ku prezent ishte edhe veté nxénési, mésuesja kujdestare dhe
drejtuesi i shkollés informacioni gé morén konsistonte né faktin se, né kété
ngjarje ishin t& pérfshiré edhe nxénés t€ tjeré, pra “skrinshop”-i ishte mjeti i
komunikimit, gé pérdorej pér té shantazhuar vajzén, me géllim gé té kryente
marérdhénie seksuale edhe me nxénés té tjere.

Nga takimet e realizuara, informacioni i marré ishte i réndé dhe, né kufijté e té
paimagjinueshmes pér shogériné toné€. Pér t’u pérballur me até cka kishte
ndodhur, duhej té informonin prindérit e vajzés, konkretisht nénén e saj, pasi
pér babain ishin né dijeni qé ndodhej né Itali.

Né mjediset e shkollés, né datén 25.1.2019, njoftuan gé té paraqgitej néna e
vajzés, shtetésja me incialet S.B., sé bashku me vajzén, si dhe psikologen e
kétij institucioni. Gjaté takimit, nxénésja me incialet XH.B., né prezencé té



nénés sé saj, psikologes drejtoreshés sé shkollés dhe mésueses kujdestare,
tregon né detaje historiné e dhimbshme té abuzimit seksual kundrejt saj nga
nxénésit e tjeré. Né kété takim, mésuesja kujdestare, psikologia e shkollés dhe
drejtoresha e institucionit informuan nénén, se duhet té denonconin rastin né
polici, por néna ju kishte kérkuar kohé, me géllimin pér té informuar edhe
bashkéshortin e saj, pasi kishte nenvojé pér prezencén e tij gjaté kryerjes sé
kétij veprimi.

Nga data 25.1.2019 deri né datén 26.1.2019, jané mbajtur kontakte té
vazhdueshme me nénén dhe vajzén nga psikologia e shkollés, mésuesja
kujdestare dhe drejtuesja e kétij institucioni, por néna nuk kishte béré asnjé
veprim pér té informuar bashkéshortin e saj.

Pérpara kétij hezitimi nga ana e nénés, drejtoresha e shkollés informoi
drejtuesin e zyrés arsimore Kavajé, pér situatén e krijuar, ku ky i fundit i kérkoi
gé té merreshin masa pér té realizuar njé takim ditén e nesérme (daté
27.1.2019), ndérmjet nénés sé nxénéses me inicialet XH.B., mésueses
kujdestare, drejtoreshés sé shkollés dhe psikologes.

Gjaté realizimit té kétij takimi, nénés ju bé e qarté, se si persona pérgjegjés, té
cilét jané né dijeni té rastit (mésuesja kujdestare, drejtoresha e shkollés,
psikologia dhe drejtuesi i zyrés arsimore Kavajé), ata duhet té kryenin
denoncimin né polici pér rastin né fjalé. Néna ishte psikologjikisht e rénduar
dhe kérkoi gé t¢ mund ta ndihmonin pér té njoftuar bashkéshortin e saj.

Neé datén 27.1.2019, drejtuesi i zyrés rajonale arsimore Kavajé, ka informuar
babain e vajzés, shtetasin me incialet M.B., pér ngjarjen e réndé té ndodhur, si
dhe veprimet konkrete gé duhet té ndérmerreshin.

Babai i nxénéses me inicialet Xh.B., ka arritur né Kavajé né datén 28.1.2019,
ku po né kété daté éshté takuar me drejtuesin e zyrés arsimore Kavajg,
drejtuesin e shkollés, mésuesen kujdestare dhe psikologen né mjediset e
shkollés dhe, u ka kérkuar mbéshtetjen e tyre, pér té kallézuar né organet e
drejtésisé veprén penale té abuzimit seksual té vajzés sé tij. Drejtuesi i zyrés
arsimore Kavajé ka telefonuar shefin e krimeve té€ Komisaritit Kavajé, ku e ka
informuar mbi veprén penale té kryer ndaj nxénéses me incialet Xh.B.

Telefonata e kryer, ndérmjet drejtuesit té zyrés arsimore Kavajé, shefit té
Krimeve té Komisariatit Kavajé dhe shtetasit me incialet M.B., éshté kryer
rreth orés 19.00. Né vlerésim té veprimeve procedurale gé duhet té kryeheshin
dhe, kohés kur ishte vené né dijeni té rastit, shefi i krimeve té Komisariatit
Kavajé€, informoi babain pér t’u paraqitur dit€n e nes€érme né kété institucion



pér té kryer veprimet procedurale né pérputhje me ligjin nr.37/2017, “Kodi 1
Drejtésis€ Penale pér t&€ Mitur”.

Nga verifikimi i provave, né komisariatin e policisé Kavajé éshté dorézuar njé
procesverbal i mbajtur né datén 28.1.2019, nga mésuesja kujdestare me incialet
M.B., psikologia e shkollés me incialet N.K. dhe drejtuesi i shkollés 9-vjecare
me incialet H.D., ku lidhur me ngjarjen e evidentuar kérkohet ndérhyrja e
institucioneve pérgjegjése, konkretisht policisé sé komisariatit t¢ Kavajés dhe
Zyrés Arsimore Kavajé.

Pérmbajtja e procesverbalit pasgyron njé pérmbledhje té veprimeve té kryera,
gé né momentin kur punonjésja sanitare e shkollés i tregon mésueses
kujdestare mesazhin e dérguar nga nxénési me incialet L.L., né telefonin e
nxénésit me incialet K.A., ku i kérkonte kétij té fundit njé vend pér té kryer
marrédhénie seksuale me nxénésen me incialet Xh.B. né orén 12.45 té datés
25.1.2019 dhe, deri né castin, gé babai i nxénéses me incialet Xh.B., kthehet
nga ltalia, paragitet né shkollé, kontakton me drejtuesin e shkollés, mésuesen
kujdestare dhe psikologen dhe, i njofton se pér ngjarjen gé i ka ndodhur vajzés
sé€ tij, do t’a ndjeké personalisht veté, né rrugé ligjore, mbasditen e datés
28.1.20109.

Gjithashtu, mésuesja kishte konstatuar, gqé javén e fundit t& muajit janar,
nxénésja me inicialet Xh.B., ka gené e térhequr dhe e mpiré, ku kété konstatim
e ka ndaré me nénén e vajzés né mbledhjen e prindérve.

Nxénésja me incialet Xh. B., éshté 13 vjeg.
Pérfundime

Gjaté vlerésimit dhe analizimit té veprimeve dhe mosveprimeve té kryera nga
stafi i institucioneve té arsimit parauniversitar, jané marré parasysh edhe
faktorét e riskut, té cilét kané ndikuar, si pozitivisht, ashtu edhe negativisht né
realizimin e kétij hetimi administrativ, té tilla si: publikimi né media i rastit,
ku stafi i kétij institucioni éshté ndjeré i sulmuar.

Mé poshté, pasqgyrohet analiza e veprimeve té kryera nga punonjésit e
institucionit té edukimit, nga casti i identifikimit té rastit, menaxhimit té tij,
aftésité dhe njohurité e punonjéve pér té menaxhuar rastin sipas legjislacionin
né fuqi dhe, ndikimi i veprimeve té kryera, gjaté trajtimit té kétij rasti delikat
né interesin mé té larté té fémijés, pér té garantuar mbrojtjen e fémijés.

Identifikimi i rastit nga mésuesja kujdestare, té dyshuar pér abuzim seksual té
fémijés me incialet XH.A., éshté udhéhequr nga eksperienca e té genit mésues,



por mentaliteti (pér shkak edhe té natyrés delikate té ngjarjes — ¢éshtje té tilla
ende vazhdojné té konsiderohen tabu dhe té turpshme, céshtje té dyerve té
mbyllura), shkakton mosbesim dhe mospranim nga ana e saj, gé ky fenomen
ka ndodhur. Veprimet e kryera nga mésuesja kujdestare, tregojné mospranimin
e kétij fenomeni. Pikérisht, ky fakt e bén até, gé té zhvillojé biseda individuale
me té dy nxénésit, vec e veg, pér té vértetuar vértetésiné e asaj gé kishte lexuar
né pérmbajtje té mesazhit.

Marrja dijeni pér pérmbajtjen e mesazhit té lexuar nga mésuesja, éshté
identifikim i rastit (dyshim) té abuzimit me minorenen. Veprimi qé duhet té
kryente né pérputhje me legjislacionin né fugi® éshté raportimi i menjéhershém
I tij tek strukturat pérgjegjése e, konkretisht, tek drejtuesi i shkollés dhe
drejtuesi i zyrés arsimore té qytetit, veprim té cilin e ka kryer tek drejtuesi i
shkollés, por, pasi ka vértetuar dhe éshté bindur, se pérmbajtja e mesazhit éshté
e vérteté (nga bisedat e zhvilluara me nxénésit). Ndérkohé drejtuesi | zyrés
arsimore éshté njoftuar mé vonesé nga drejtuesi i shkollés.

Né mbéshtetje té pikés 3, té nenit 6, té ligjit nr.69/2012 “Pér sistemin arsimor
parauniversitar né Republikén e Shqipérisé”, t€ ndryshuar, sistemi arsimor
parauniversitar garanton mbrojtje nga ¢do formé veprimi gé mund té shkaktojé
dém moral. Késhtu, mospranimi i faktit dhe vonesa né zbardhjen e té vértetés,
jané veprime, té cilat, me apo pa dashje, shkaktojné dém moral tek fémijét.
Fémijét e abuzuar seksualisht fajésojné veten pér veprimin e Kkryer, e
identifikuar kjo edhe nga reagimi i nxénéses me incialet XH.A., e cila né
fillimin e bisedés sé zhvilluar me mésuesen kujdestare mohon gjithcka
(nxénésja me incialet Xh.B éshté vetém 13 vjeg).

Né kété frymé, neni 100/2 i Kodit Penal, parasheh se kryerja e marrédhénieve
seksuale me fémijé té mitur, gé nuk kané arritur moshén katérmbédhjeté vjec
(kujtojmé se nxénésja me incialet XH.B., éshté vetém 13 vje¢), ose me té
miturén, gé nuk ka arritur pjekuriné seksuale, dénohet me burgim nga shtaté
gjer né pesémbédhjeté vjet. Pérmbajta e mesazhit té lexuar nga mésuesja
kujdestare déshmon elementé té veprés penale (i kérkohej njé shokut té klasés,
njé ambjent pér té kryer marrédhénie seksuale me nxénésen me incialet XH.B.,
nga nxénési me incialet L.L.).

Po késhtu, neni 281, i Kodit té Procedurés Penale, detyron ¢do népunés publik,
té cilét gjaté ushtrimit té detyrés sé tyre ose pér shkak té funksioneve a té
shérbimit té tyre, kur marrin dijeni pér njé vepér penale, duhet té béjné kallézim
me shkrim né prokurori ose te njé oficer i policisé gjyqgésore.

! Pika 3, e nenit 67, té ligjit nr.18/2017 “Pér t& drejtat dhe mbrojtjen e fémijés”.



Nga verifikimi i provave té véna né dispozicion, éshté kryer raportimi né
Komisariatin e Policisé Kavajé, né datén 28.1.2019, por nga vlerésimi i
pérmbajtjes sé procesverbalit té dorézuar nga institucionet e edukimit né kété
komisariat, nuk evidentohet né té, nése kéto institucione kané identifikuar
elementé té veprés penale, si¢ éshté kryerja e marrédhénieve seksuale me
fémijé té mitur, gé nuk kané arritur moshén katérmbédhjeté vjec (rikujtojmé,
se nxénésja me incialet XH.B., éshté vetém 13 vjeg).

Nga analiza e provave dhe fakteve éshté konstatuar, se periudha kohore e
Kryerjes sé raportimit tek strukturat pérkatése psh, Policia e Shtetit, &shté kryer
tre dité me vonesé. Konkretisht, punonjésit e institucionit té edukimit jané véné
né dijeni pér ngjarjen e ndodhur né datén 25.1.2019, ndérsa njoftimi éshté kryer
né datén 28.1.2019.

N¢E mbéshtetje té pikés 3, t€ nenit 67, t& ligjit nr.18/2017 “Pér t€ drejtat dhe
mbrojtjen e fémijés”, éshté detyrim ligjor pér raportimin e fémij€s n€ nevojé
pér mbrojtje, citojmé shprehimisht: ... mésuesi dhe ofruesi 1 shérbimit psiko-
social shkollor (né rastin konkret psikologu i shkollés) kané pér detyré té
raportojné c¢do rast té dyshuar apo té ndodhur, abuzimi, neglizhimi apo
shfrytézimi té fémijés né njésité arsimore vendore ose strukturat pér mbrojtjen
e fémijés. Njésia arsimore vendore, né ¢do rast, kur merr dijeni pér fémijé né
nevojé pér mbrojtje, bén raportimin te strukturat pér mbrojtjen e fémijés...”.

Gjaté analizés sé provave pér veprimet e kryera nga mésuesi kujdestar,
psikologu, drejtuesi i shkollés dhe drejtuesi i njésisé arsimore vendore Kavajé,
duket garté, se detyrimi gé kané kéta aktoré, né rastet kur konstatojné dyshim
apo ndodhi té abuzimit té fémijés (né rastin konkret, fémijés me incialet
Xh.B.,), nuk éshté pérmbushur. Struktura pérgjegjése, ku kéta punonjés duhej
té raportonin, éshté pikérisht Njésia pér Mbrojtjen e Fémijés prané Bashkisé
Kavajé.

Gjithashtu, vérejmé, se né pikén 7, té nenit 67, té ligji nr.18/2017 “Pér té drejtat
dhe mbrojtjen e f€mijés”, €shté parashikuar se, procedurat pér raportimin e
rasteve rregullohen me udhézim té pérbashkét té ministrave pérkatés.
Konstatojmé, se ky udhézim, njé akt nénligjor i réndésishém, nuk éshté
miratuar ende, edhe pse afati ligjor brenda té cilit do té duhej té ishte miratuar
ka kaluar (neni 71, i ligjit parasheh afatin 6 mujor).

Mbéshtetur né pikén 2, té€ nenit 69, té ligjit nr.18/2017, “Pér t& drejtat dhe
mbrojtjen e fémijés”, konsiderohet kundérvajtje administrative, ¢do
mospérmbushje e detyrimeve ligjore (konkretisht, neni 67, i ligjit), nga
strukturat e pércaktuara dhe punonjésit pérkatés.



Pavarésisht, mospérmbushjes sé detyrimit ligjor té pércaktuar né pikén 7, té
nenit 67, t& ligji nr.18/2017 “Pér té drejtat dhe mbrojtjen e fémijés”, pér
miratimin e udhézuesit té pérbashkeét té procedurave té raportimit té rasteve té
detyrimit pér raportim té ¢do rasti té dyshuar ose ndodhur té fémijés sé abuzuar,
brenda afateve kohore té pércaktura né dispozitat ligjore, udhézimi nr.10, daté
25.2.2015, katérministror “Pér ményrat, format e bashképunimit dhe
procedurat e ndérhyrjes né ndihmé té fémijéve né rrezik pér institucionet dhe
strukturat kryesore pérgjegjése pér mbrojtjen ¢ fémijés”, pércakton detyrat,
pérgjegjésité dhe procedurat standarde pér institucionet dhe strukturat kryesore
pérgjegjése, pér ofrimin e shérbimeve, lidhur me mbrojtjen e té drejtave té
fémijés.

Né frymén e kétij udhézimi?, abuzim seksual éshté ¢do veprim ose aktivitet
seksual pér pérfitim ose kénageési seksuale té abuzuesit, pavarésisht nése fémija
pranon ose jo. Abuzim seksual mund té jet€é “me kontakt”, si¢c éEshté
pérdhunimi, ose “pa kontakt”, si pér shembull detyrimi ose inkurajimi 1 njé
fémije pér té paré apo pér té gené pjesé e komunikimeve apo materialeve me
pérmbajtje pornografike. Gjithashtu, edhe té gjitha abuzimet seksuale me
kontakte fizike jané klasifikuar si raste me rrezik té larté. Kjo nénkupton, se
me rritjen e intensitetit té rrezikut ndaj fémijés, rritet gjithashtu, edhe niveli i
ndérhyrjes, ku né pérputhje me pércaktimet e béra né udhézues, niveli tretésor
individual nénkupton plan individual, ndérhyrje té hartuara pér secilin fémijé
té abuzuar apo né rrezik. Aneksi 1, gé i bashkélidhet kétij udhézimi, pérmban
udhézime teknike té detajuara né lidhje me llojet e shfagjes sé abuzimit,
shkaqget, shenjat dhe simptomat e abuzimit, pérfshiré dhe shenja, gé mund té
shkémbehen pér keqtrajtime.

Po késhtu, té gjithé aktorét e pérfshiré né kété udhézues, kané detyrimin ligjor
pér té vlerésuar edhe listén gjithépérfshirése té llojeve té ndryshme té sjelljeve
té fémijéve, pér secilén kategori té abuzimit, ku pasqyrohet edhe abuzimi
seksual. Pér shkak té ndikimit afatgjaté, gé ka mbi fémijén ky abuzim, té gjitha
veprimet konsiderohen automatikisht si abuzive edhe né ato raste, kur fémija
duket se nuk éshté démtuar.

Llojet e shfagjes sé abuzimit seksual jané té ndryshme, si psh: pérfshirja e
fémijés né njé aktivitet seksual me kontakt apo pakontakt, té cilin ai/ajo nuk e
kupton miré, nuk é&shté né gjendje té japé aprovim té mbéshtetur né
informacion ose nuk éshté pérgatitur nga ana zhvillimore (p.sh. né rastin
konkret, fémija me incialet Xh. B., éshté vetém 13 vjec dhe pretendohet sipas
mesazhit qé do té kryejé marrédhénie seksuale me fémijén me inciale L.L. dhe,
pér mé tepér ky mesazh i dérgohet edhe njé nxénési tjetér). Pra, ashtu sikundér

2 Udhézimi nr. 10, daté 25.2.2015 “Pér ményrat, format e bashképunimit dhe procedurat e ndérhyrjes né
ndihmé t€ fémijéve né rrezik pér institucionet dhe strukturat kryesore pérgjegjése pér mbrojtjen e f&mijés”.



kuptohet, edhe veté pérmbajtja e mesazhit, drejtuar njé nxénési tjetér, pérbén
element té abuzimit seksual, sepse éshté thyer konfidencialiteti i njé
marrédhéniejeje intime.

Gjithashtu, né ankesin 2, bashkélidhur kétij udhézuesi gjendet edhe formati
standard i formés sé referimit, gé mésuesi, psikologu, drejtuesi i shkollés dhe
drejtuesi i zyres arsimore duhej té plotésonin pér té referuar rastin, pasi kishin
evidentuar llojin e abuzimit, 1 klasifikuar “rrezik 1 lart&”.

Né rubrikén 1, té kreut 1V, té udhézuesit nr.10/2015, procedurat pér ndérhyrjen
né ndihmé té fémijéve né rrezik pércaktojné edhe periudhén kohore té
referimit/raportimit té rastit né Njésiné e Mbrojtjes sé Fémijés nga momenti i
identifikimit té tij.

Konkretisht, né zbatim té kétij udhézimi, veprimet qé duhet té kryenin
punonjésit né rastin konkret, pas identifikimit té rastit me rrezikshméri té larté,
jané plotésimi 1 formularit t€ referimit (aneksi 2), pér t’ia raportuar Njésisé€ pér
Mbrojtjen e Fémijés brenda 24 oréve nga identifikimi i rastit ose né ditén
pasardhése té punés.

Provat dhe faktet déshmojné, se ky udhézim nuk éshté zbatuar nga punonjésit
e institucioneve té edukimit né asnjé prej elementéve detyrues té tij. Pér mé
tepér, insistimi i personelit té béré takimin né grup me punonjésit e institucionit
té Avokatit té Popullit dhe jo ve¢cmas tregon pér njé strukturim té problemit
dhe paraqgitjen e géndrimeve té konsoliduara gé té coné né mungeseé trasparence
dhe pérgjegjésisé personale. Mésuesit nuk kané mundur té luajné rolin e tyre
né mbéshtetje té viktimés por jané ndjeré edhe veté té viktimizuar.

Referuar informacionit té sipérpérmendur dhe nga vlerésimi krahasues,
ndérmjet gjetjeve té kétij informacioni dhe detyrimeve ligjore, gé rrjedhin nga
legjislacioni né fugi, pér veprimet gé duhet té kryenin té gjithé aktorét né nivel
gendror dhe vendor, éshté konstatuar nga institucioni yné, se mungesa e
informacionit mbi aktet ligjore dhe nénligjore né fugi, pér mbrojtjen e fémijés,
ka penguar Kkryerjen e veprimeve pér té mundésuar bashképunim,
bashkérendim dhe koordinim té punés, ndérmjet strukturave pérgjegjése
horizontale dhe vertikale, pér té patur njé qasje gjithépérfshirése né
idetifikimin, referimin, mbrojtjen dhe integrimin e fémijéve né nevojé pér
mbrojtje, mbéshtetur né interesin mé té larté té fémijés.

Veprimet dhe mosveprimet té strukturave té Njésisé sé Mbrojtjes sé Fémijés,
Bashkia Kavajé




Nga intervistat e realizuara, Njésia pér Mbrojtjen e Fémijés né Bashkiné
Kavajé nuk éshté njoftuar zyrtarisht nga Zyra Arsimore Kavajé, sipas
formateve standarde dhe periudhés kohore, i parashikuar ky detyrim né
udhézimin nr.10, daté 25.2.2015 “Pér ményrat, format e bashképunimit dhe
procedurat e ndérhyrjes né ndihmé té fémijéve né rrezik pér institucionet dhe
strukturat kryesore pérgjegj€se pér mbrojtjen e fémijés”.

Né vazhdimési, nga vlerésimi i informacioneve té mbledhura dhe zhvillimi i
intervistave té realizuara me psikologen ¢ shkollés “Rilindja” dhe Punonjésen
e Mbrojtjes sé Fémijéve, rezulton se kemi njé njoftim pér rastin né fjalé,
népérmjet mjeteve té komunikimit (cel), gé daton né 29.1.2019 (psikologia e
shkollés “Rilindja” njofton me ané té celularit Punonjésen e Mbrojtjes sé
Fémijés).

Po késhtu, nga vlerésimi i informacionit, punonjésja e shérbimeve sociale né
Bashkiné Kavajé, né rrugé informale, né datén 1.2.2019, kishte dégjuar pér njé
informacion, se njé vajzé nga shkolla 9-vjecare éshté pérdhunuar nga 8 nxénés.
Pér té vértetuar informacionin e dégjuar né rrugé informale, ajo kérkon té vihet
né dijeni, duke komunikuar me punonjésin e policisé sé Komisariatit té
Policisé Kavajé (informacioni kérkohet népérmjet mjeteve té komunikimit,
cel). Ky punonjés nuk e dispononte kété informacion, sepse pozicioni i punés
sé tij nuk e pérfshinte veprimtariné e fushés pér mbrojtjen e fémijés.
Pérfagésuesit e AP-sé konstatuan, se ky punonjés policie éshté ftuar pér té
marrjé pjesé né takimin e Grupit Teknik Ndérsektorial, té datés 4.2.2019.

Nga provat e véna né dispozicion, Punonjésja pér Mbrojtjen e Fémijéve,
Bashkia Kavajé éshté véné né lévizje pér té kryer detyrat e saj funksionale, té
parashikuara nga legjislacioni né fuqi, né datén 3.2.2019, vetém pas njoftimit
nga Agjensia Shtetérore pér Mbrojtjen e té Drejtave té Fémijéve. Menjéheré,
ajo ka kontaktuar me Komisariantin e Policé Kavajé, ku éshté informuar se
cEshtja éshté n€ prokurori pér hetim dhe nuk mund t’i jepnin informacion, pra
pasi rasti éshté béré publik.

Né datén 4.2.2019, né orén 8.00, Punonjésja pér Mbrojtjen e Fémijés éshté
paragitur né shkollén 9-vjegare “Rilindja”, pér t€ kryer intervistat me mésuesen
kujdestare, drejtoreshén e shkollés dhe nxénésen me incialet XH.B., e cila nuk
ishte paraqitur né shkollé. Né vazhdimési, ka kérkuar mbéshtetjen e
drejtoreshés sé shkollés pér té mundésuar takim me babain e vajzés, i cili nuk
ka pranuar. Theksojmé se e mitura nga data 25.1.2019 déri né datén 4.2.2019,
e mitura me incialet Xh.B., ka zhvilluar mbi 4 takime me persona té ndryshém.

Po né kété daté, kjo punonjése ka kérkuar mbledhjen e GTN (Grupi Teknik
Ndérsektorial), ku ka njoftuar zévendéskryetarin e Bashkisé Kavajé, z. Dorian



Gjuzi, Drejtoriné Rajonale té Shérbimit Social, Zyrén Arsimore znj.Sonila
Peza, drejtoreshén e shkollés 9-vjecare znj.Hamide Qarri, psikologen e
shkollés znj.Nerilda Kurti dnhe punonjésin e policisé z.Faik Ruko.

Mbledhja e GTN éshté kryer né orén 16.30, né mjediset e shkollés 9-vjecare
“Rilndja”, ku kané marré€ pjesé té gjithé té ftuarit, pérve¢ pérfaqésuesve nga
Komisariati i1 Policisé Kavajé. Né takim ka marré pjesé edhe kryetari i
Agjensisé Shtetérore pér Mbrojtjen e té Drejtave té Fémijéve, znj.Alma
Tandili, si dhe stafi i saj mbéshtetés. Né pérfundim té takimit jané marré dy
vendime, té cilat konsistonin né realizimin e takimit me fémijén me incialet
XH.B. dhe prindérit e saj, né bashképunim me drejtoreshén e shkollés, si dhe
puna bindése pér té punuar me babain e vajzés, pér trajtimin e specializuar té
saj.

Né datén 5.2.2019, Punonjésja pér Mbrojtjen e Fémijés, ka kontaktuar me
drejtoreshén e shkollés pér té zbatuar vendimin e marré né mbledhjen e GTN,
ku éshté informuar nga kjo e fundit, se babai i vajzés nuk pranonte ndihmén e
ofruar nga shérbimet sociale, si dhe do té shkonte personalisht né Tirané, pér
mundésuar njé trajtim té specializuar pér vajzén.

Po né kété dité, shérbimet sociale té Bashkisé Kavajé, kané shkuar né banesén
e fémijés me incialet XH.B., ku kané kontaktuar me babain, i cili ka deklaruar
me vullnet té liré né njé procesverbal, se nuk pranon ndihmén dhe mbéshtetjen
e shérbimeve sociale dhe, mundésisht té géndronin larg késaj ¢céshtjeje.

Takimi i dyté i GTN, éshté realizuar né datén 6.2.2019, ku né kété takim kané
marré pjesé edhe pérfagésuesit e institucionit té Avokatit té Popullit. Né kété
takim u morén njé séré vendimesh pér ngritjen e grupeve té punés, pér
mbéshtetjen e fémijéve té shkollés 9-vjegare “Rilindja” dhe, mandej né
shkollat e tjera.

Pérfundime

Pér sa mé sipér, si dhe né mbéshtetje t&€ nenit 51, t& ligjit nr.18/2017 “Pér t&
drejtat dhe mbrojtjen e f€mijés”, punonjési pér mbrojtjen e f€mijés ka pér
detyré té identifikojé né ményré proaktive rastet e fémijés né rrezik dhe né
nevojé pér mbrojtje, népérmjet komunikimit me profesionisté nga sektori i
arsimit, shéndetésisé dhe rendit, té cilét kané kontakte me fémijét.

Nga analiza e té gjitha veprimeve té ndérmarra pér rastin né fjalé, nga
punonjésit e sektorit té arsimit, rendit dhe veté punonjési i mbrojtjes sé
fémijéve éshté konstatuar komunikim i fragmentarizuar, bazuar né njé gasje



individuale, jofunksionale né kuadér té ushtrimit té detyrave dhe pérgjegjésive
té tyre.

Pér rastin n€ fjal€, mbéshtetur né pikat “1”, “2” dhe “3”, t€ nenit 62, t& ligjit
nr.18/2017, pércaktohen qarté pérgjegjésité e strukturés sé mbrojtjes sé fémijés
dhe strukturave té tjera né nivel vendor, si: zyrés arsimore té qytetit dhe
komisariatit té policisé, pér t¢ mundésuar mbrojtjen e fémijés, viktimé e
abuzimit.

Strukturat e mbrojtjes sé fémijés, bazuar né interesin mé té larté té tij, kané té
drejté té kené akses né banesén e prindit apo té personit fizik, si dhe né
rezidencén e personit juridik, té cilét jané ligjérisht pérgjegjés pér fémijén, me
qéllim qgé té verifikojné situatén e fémijés sé identifikuar apo té raportuar si
viktimé e abuzimit, neglizhimit, keqtrajtimit dhe dhunés. Kur, né bazé té
rrethanave dhe fakteve éshté e nevojshme, strukturat e mbrojtjes sé fémijés
kérkojné mbéshtetje nga strukturat e Policisé sé Shtetit.

Mospjesémarrja e pérfagésuesve té policisé té Komisariatit té Policisé Kavajg,
né takimin e paré té GTN, té datés 4.2.2019, passjell mosmarrjen e njé vendimi
té duhur né zbatim té kétyre dispozitave ligjore, mbéshtetur né interesin mé té
larté té fémijés, pér té garantuar sé pari mbrojtjen dhe trajtimin e fémijés me
incialet XH.B.

Nga analizimi dhe vlerésimi i veprimeve té kryera nga institucionet pérgjegjése
té lartpérmenduara, konstatohet vonesé né veprimet e kryera. Gjithashtu, kéto
veprime jané té fragmentarizuara, jobashképunuese dhe, si rrjedhojé kané
passjellé déshtimin né praktiké té zbatimit té legjislacionit t€ mbrojtjes sé
fémijés, si dhe mungesén e besimit té qytetaréve ndaj institucioneve
pérgjegjése, pér té garantuar mbrojtjen e fémijéve né interesin mé té larté té
tyre.

Agjensia Shtetérore pér Mbrojtjen e té Drejtave té Fémijéve, né zbatim té
detyrimeve té saj ligjore, né lidhje me asistencén pér menaxhimin dhe
zgjidhjen e rastit né fjalé n€ nevojé pér mbrojtje, si edhe bashkérendimin e
punés té realizuar né terren, ka vepruar:
- S@ pari, pér té mbrojtur fémijén me inicialet Xh.B;
- sé dyti, pér té ofruar mbéshtetje né ofrimin e shérbimit pér trajtimin
e rastit.

Né vazhdimési, Avokati i Popullit kérkon, gé né zbatim té detyrimeve ligjore
qé agjencia ka, té kryhet njé hetim administrativ lidhur me konstatimet, gé



institucioni i Avokatit té Popullit i ka evidentuar si shkelje administrative né
kuptim té ligjit nr.18/2017.

Veprimet dhe mosveprimet e Komisariatit té Policisé Kavajé dhe Prokurorisé
prané Gjykatés sé Rrethit Gjyaésor Durrés

Né kuadér té hetimit administrativ né terren, pér verifikimin e veprimeve apo
mosveprimeve té organeve té hetimit dhe akuzés né nivel vendor, lidhur me
rastin e abuzimit seksual té njé vajze té mitur né qytetin e Kavajés, u realizuan
takime né Komisariatin e Policisé Kavajé dhe né Prokuroriné prané Gjykatés
sé Rrethit Gjygésor Durrés. Konkretisht:

- né komisariatin e Policisé Kavajé, prané Drejtorisé Vendore té Policisé
Tirané u zhvillua takim me z. Aljosha Brokaj, shef i Komisariatit dhe z.
Edmond Pjetraj, zévendésshef i Komisariatit;

- né Prokuroringé prané Gjykatés sé Rrethit Gjygésor Durrés u realizua
takim me drejtuesin e Prokurorisé, znj. Anita Jella, si dhe me prokurorin
e ¢éshtjes, pjesé e Seksionit pér té Mitur, znj. Oltiana Cifliku.

Né vijim, parashtrojmé rrethanat e faktit, bazuar né deklarimet e paléve dhe né
dokumentacionin e véné né dispozicion, lidhur me veprimet procedurale té
kryera nga organet e hetimit dhe akuzés né nivel vendor, né pérputhje me
detyrimet ligjore, t€ parashikuara né ligjin nr.37/2017, “Kodi 1 Drejtésisé
Penale pér t€ Mitur”, Kodi Penal, Kodi i Procedurés Penale dhe ligji pér
Policiné e Shtetit.

Né pérputhje me standardet ndérkombétare pér administrimin e drejtésisé
penale pér té mitur, né funksion té garantimit dhe té respektimit té interesit mé
té larté té fémijés né procesin penal, éshté miratuar njé ligj i vecanté, Kodi i
Drejtésisé Penale pér té Mitur, i cili pérmban rregullime té posagme lidhur me
pérgjegjésiné penale té té miturve, rregullat procedurale lidhur me hetimin,
ndjekjen penale, procesin gjygésor, ekzekutimin e vendimit té dénimit penal,
rehabilitimin ose té ¢cdo mase tjetér, gé pérfshin njé té mitur né konflikt me
ligjin, si dhe njé té mitur viktimé dhe/ose déshmitar té veprés penale.

Qéllimi i kétij ligji &shté gé té garantojé njé kuadér ligjor mbi drejtésiné penale
pér té mitur, né pérputhje me Kushtetutén, Konventén e Organizatés sé
Kombeve té Bashkuara (OKB) pér té Drejtat e Fémijéve dhe standardet e
normat e tjera ndérkombétare, qé kané pér géllim mbrojtjen e té miturit dhe
mbrojtjen efektive té interesit mé té larté té tij. Qéllimi dhe fryma e kétij ligji,
né pérputhje me parimin e interesit mé té larté té fémijés éshté se, pavarésisht
rolit gé ka i mituri né njé proces penal, qofté aktiv (né konflikt me ligjin), gofté
pasiv (viktimé apo déshmitar), atij duhet t’1 garantohet n€ ményré t€ posagme



njé proces ligjor i dedikuar, pér t&é mos pérkegésuar traumeén e pérjetuar nga i
mituri, si edhe duke nxitur déshirén pér edukim dhe riintegrim né shoqgéri.

Rasti né fjalé, objekt i kétij hetimi administrativ éshté mjaft kompleks, pasi té
dyja palét e pérfshira né procesin penal, si pala e démtuar, ashtu dhe pala e
akuzuar, jané té mitur. Pér kété arsye, né pérmbushje té misionit kushtetues té
institucionit té Avokatit té Popullit pér mbrojtjen dhe garantimin e té drejtave
té njeriut, e vecanérisht té drejtave té fémijéve, me vémendje maksimale né
garantimin e interesit mé té larté té fémijés, éshté kryer njé vlerésim i
dyanshém, pér té evidentuar veprimet procedurale, té kryera nga organet e
kompetente té administrimit té drejtésisé penale pér té mitur, si né rastin e té
miturés sé démtuar, ashtu edhe né rastin e té akuzuarve té mitur né konflikt me

ligjin.

Rezulton, se ditén e héné, mé daté 28.1.2019, né orét e mbrémjes, rreth orés
19:00, pérgjegjésja e Zyrés Arsimore Kavajé ka kontaktuar me telefon
zévendéshefin e Komisariatit, z.Edmond Pjetraj, duke e véné até né dijeni pér
ngjarjen e ndodhur. Q€ até naté, z. Pjetraj ka marré kontakt me babain e vajzés,
té cilin e ka takuar ditén e nesérme, daté 29.1.2019. Gjaté kétij takimi éshté
realizuar njé bisedé paraprake, pér té garantuar prindin e té miturés viktimé
dhe njékohésisht déshmitare, se ai duhet té kallézonte ngjarjen dhe, se ajo do
té ndigej né pérputhje me parimin e interesit mé té larté té fémijés dhe parimin
e konfidencialitetit, sipas dispozitave té Kodit té Drejtésisé Penale pér té Mitur.
Pas garancisé, se ¢éshtja do té ndigej né rrugé ligjore dhe rasti nuk do té béhej
publik, prindi 1 t€ miturés ka pranuar t’a ¢oj€ vajzén e tij n€ komisariat pér té
kallézuar ngjarjen.

Duke gené se béhej fjalé pér njé rast, né té cilin e démtuara ishte e mitur viktimé
dhe njékohésisht déshmitare®, Komisariati i Policisé Kavajé ka marré kontakt
me Prokuroriné prané Gjykatés sé Rrethit Gjyqgésor Durrés, Seksioni pér té
Mitur, pér té kérkuar mbéshtetjen e tyre né kryerjen e veprimeve procedurale,
Megenése, Prokuroria prané Gjykatés sé Rrethit Gjygésor Kavajé nuk ka
seksion té dedikuar pér trajtimin e ¢éshtjeve penale me té mitur, prokurori i
gatshém ka shkuar né Kavajé, sé bashku me psikologen e prokurorisé dhe
avokatin e caktuar kryesisht.

Rreth orés 11:45 minuta té datés 29.1.2019, éshté paragitur né Komisariatin e
Policisé Kavajé e mitura, e shogéruar nga néna e saj, e cila né respektim té

3 Kodi i Drejtésisé Penale pér t& Mitur, pikat 5 dhe 6, té nenit 3.

5. “I mitur viktim&” €shté ¢do person nén moshén 18 vjeg, t& cilit i éshté shkaktuar dém moral, fizik ose
material, si pasojé e njé vepre penale;

6. “I mitur déshmitar” éshté ¢do person nén 18 vjeg, i cili mund t€ keté informacion lidhur me veprén penale.



pikés 2, té nenit 42, té Kodit té Drejtésisé Penale pér té Mitur*, ka béré kallézim
né lidnhje me ngjarjen e ndodhur, né prani té nénés, prokurores, mbrojtésit
ligjor, psikologes dhe oficerit sé policisé gjygésore té Komisariatit Kavajé.

E mitura éshté dérguar pér ekspertim mjeko-ligjor prané Institutit té Mjekésisé
Ligjore né Tirané mé daté 30.1.2019. Né kohén e kryerjes sé hetimit
administrativ nga institucioni i Avokatit t¢ Popullit, na u konfirmua nga
pérfagésuesit e Komisariatit dhe té prokurorit té ¢éshtjes prané Prokurorisé sé
Rrethit Gjygésor Durrés, se akti pérfundimtar i ekspertimit ende nuk ishte
zbardhur, ndérsa aktualisht ai &shté administruar nga ana e Prokurores gé ndjek
¢éshtjen né Prokuroriné Durrés.

Pas marrjes sé kallézimit nga e mitura viktimé, nga ana e prokurorit té gatshém
jané 1éné detyra me shkrim, lidhur me veprimet qé do té kryheshin nga ana
komisariatit né vijimési. Né zbatim té kétyre detyrave, u jané marré deklarime
personave gé mund té Kishin dijeni pér ngjarjen: mésueses kujdestare,
psikologes sé shkollés e drejtoreshés sé shkollés. Mé pas, jané marré masat pér
identifikimin e shtetasve té dyshuar pér kété vepér penale.

Pasi éshté béré identifikimi i personave té dyshuar, ka rezultuar se ata jané té
mitur né konflikt me ligjin, né kuptim té Kodit té Drejtésisé Penale pér té
Mitur®. Kéta shtetas jané thirrur pér té deklaruar né cilésingé e personit nén
hetim. Né pérputhje me dispozitat e Kodit té Drejtésisé Penale pér té Mitur,
konkretisht pikés 3, té& nenit 77° dhe, si¢ rezulton nga regjistri i dinamikés sé
veprimeve né Drejtoriné Vendore té Policisé, mé daté 30.1.2019, duke filluar
nga ora 8:45 e né vijim jané paraqitur né Komisariat pér té deklaruar 9 persona,
si vijon:

- E.A, lindur mé 18.9.2003 (15 vjeg);
- M.A, lindur mé 13.4.2005 (13 vjeg);
- KK, lindur mé 25.1.2002 (17 vjeg);
- KM, lindur mé 22.8.2004 (14 vjeg);
- F.M, lindur mé 21.5.2002 (16 vjec);
- E.M, lindur mé 15.3.2004 (14 vjeg),

4 Kodi i Drejtésisé Penale pér té Mitur, népiké 2 té nenit 42, “Rregulla té veganta té pyetjes sé té miturit
viktimé/déshmitar nén 14 vjeg”, parasheh se: “..Pyetja e té miturit nén moshén 14 vjie¢c mund té béhet vetém
me pélgimin dhe né praniné e pérfagésuesit té tij ligjor/procedural, psikologut dhe mbrojtésit té tij.
Pérfaqésuesi ligjor/procedural ka té drejté té shprehé mendimin e tij pér pyetjet qé do t’i drejtohen té
miturit..”.

% Kodi i Drejtésisé Penale pér té Mitur, pika 4 e nenit 3 pércakton se: ... “I mitur né konflikt me ligjin” éshté
¢do person gé ka mbushur moshén e pérgjegjésisé penale deri nén moshén 18 vjeg, ndaj té cilit ekziston njé
dyshim i arsyeshém se ka kryer njé vepér penale, éshté marré si i pandehur dhe/ose éshté dénuar me vendim
gjyqésor té formés sé preré pér kryerjen e njé vepre penale...”.

® Pika 3, e nenit 77, té ligjit nr.37/2017, “Kodi i Drejtésisé Penale pér t& Mitur”, parashikon shprehimisht se:
“...Ndalohet marrja né pyetje e té miturit gjaté natés, nga ora 22.00 - 8.00...”.



- E.H, lindur mé 09.10.2003 (15 vjec);
- L.L, lindur mé 08.10.2004 (14 vjec);
- L.M, lindur mé 14.7.2003 (15 vjeg).

Njé nga té miturit e paragitur pér té deklaruar nén cilésiné e personit nén hetim
(i mituri M.A), rezulton se nuk e ka mbushur ende moshén minimale pér
pérgjegjési penale, sipas nenit 12 té Kodit Penal’ dhe sipas pikeés 4, té nenit 3
té Kodit té Drejtésisé Penale pér té Mitur. Pér kété arsye, si¢ rezulton nga
komunikata e datés 30.1.2019, si edhe nga materialet procedurale té referuara
me shkresén nr.394, daté 30.1.2019 prané Prokurorisé sé Rrethit Gjyqgésor
Durrés, Seksionit pér té Mitur (procesverbalet pér marrjen e té dhénave nga
personi gé po zhvillohen hetimet), ky i mitur nuk éshté marré né pyetje né
cilésiné e té miturit né konflikt me ligjin, pér shkak se as né kohén e kryerjes
sé veprés penale dhe as né momentin e paraqgitjes pér deklarim, ai nuk ka
mbushur moshén minimale pér pérgjegjési penale.

Personat e tjeré té mitur, rezulton se e kané mbushur moshén minimale pér
pérgjegjési penale sipas Kodit Penal dhe Kodit té Drejtésisé Penale pér té
Mitur, pasi rezulton, se né kohén kur mendohet té jeté konsumuar vepra penale
(nga muaji tetor i vitit 2018 e né vijim), ata kishin mbushur 14
(katérmbédhjeté) vjec. Kéta té mitur jané marré né pyetje né cilésiné e personit
nén hetim, né praniné e prindit/kujdestarit ligjor, psikologut dhe mbrojtésit
ligjor, né pérputhje me pikén 1, té nenit 49, té Kodit té Drejtésisé Penale pér té
Mitur®,

Ata jané larguar nga Komisariati i Policisé Kavajé rreth orés 16:00, me urdhér
té zévendésshefit té komisariatit, né pérputhje me afatin maksimal té
kohézgjatjes sé€ lejuar pér shogérimin e personave pér t’u pyetur né€ polici, sipas
pikés 2, té nenit 109, té ligjit pér Policiné e Shtetit®.

Po até dité, pra mé daté 30.1.2019, Komisariati i Policisé Kavajé&, me shkresén
nr.394, daté 30.1.2019, i ka referuar Prokurorisé prané Gjykatés sé Shkallés sé
Paré Durrés, Seksionit pér té Mitur, materialet procedurale pér veprén penale
“marrédhénie seksuale ose homoseksuale me t€ mitur”, parashikuar nga neni

" Né nenin 12, té Kodit Penal, pércaktohet se: ..Ka pérgjegjési penale personi, qé né kohén e kryerjes sé njé
krimi ka mbushur moshén katérmbédhjeté vjec. Personi gé kryen njé kundérvajtje penale ka pérgjegjési
kur ka mbushur moshén gjashtémbédhjeté vjeg...”.

8 Kodi i Drejtésisé Penale pér té Mitur, pika 1, e nenit 49, “Prania e detyrueshme né veprimet procedurale me
té miturit”, parasheh se : “...Cdo veprim procedural i kryer né lidhje me t& miturin béhet né prani té
mbrojtésit, pérfagésuesit ligjor dhe psikologut. Nga ky rregull béhet pérjashtim vetém né rastet kur veprimet
0se mosveprimet e té miturit rrezikojné siguriné publike dhe/ose né rastet e parashikuara lidhur me
gjendjen e flagrancés, sipas dispozitave té Kodit té Procedurés Penale...”.

° Ligji nr.108/2014 “Pér Policiné e Shtetit”, i ndryshuar, né pikén 2, té neni 109, pércakton se : “..Personi i
shogéruar nuk trajtohet né té njéjtat kushte me personin e ndaluar ose té arrestuar dhe, né ¢do rast,
shoqérimi duhet té zgjasé deri né sqarimin e ¢éshtjes, por jo mé shumé se 10 oré..”.



100 i1 Kodit Penal, konkretisht procesverbalin e referimit té veprés penale,
procesverbalin e kallézimit nga e mitura, procesverbalin pér kqyrjen e vendit
té ngjarjes, vendimin pér ekspertim mjekoligjor, procesverbalet pér marrjen e
té dhénave nga personat ndaj té ciléve po zhvillohen hetime, procesverbalet
pér marrjen e té dhénave nga personat gé kané dijeni pér ngjarjen, procesverbal
sekuestrimi, etj.

Prokuroria e Rrethit Gjyqgésor Durrés, Seksioni pér té Mitur, mé daté
31.1.2019, né pérputhje me pikén 1, té nenit 244, té Kodit té Procedurés
Penale?®, ka kérkuar nga Gjykata e Rrethit Gjygésor Durrés caktimin e masés
sé€ sigurimit personal “Arrest né burg”, pér 8 personat nén hetim, té mitur né
konflikt me ligjin, t€ dyshuar pér konsumimin e veprés penale “marrédhénie
seksuale ose homoseksuale me t€ mitur”, parashikuar nga neni 100/2 1 Kodit
Penal'l. Paragrafi 2 i dispozités sé nenit 100, né té cilén éshté kualifikuar kjo
vepér penale, i referohet figurés sé veprés penale té kryerjes sé marrédhénieve
seksuale ose homoseksuale me té mitur nén moshén 14 vjeg, né rrethana
cilésuese si bashképunim, mé shumé se njé heré, me dhuné, me pasoja té rénda
pér shéndetin, etj.

Gjykata e Rrethit Gjygésor Durrés, e investuar me kérkesé nga Prokuroria e
kétij rrethi, me vendimin nr.26/1, daté 1.2.2019 ka vendosur pranimin e
kérkesés sé Prokurorisé sé Rrethit Gjygésor Durrés dhe caktimin e masés sé
sigurimit personat “Arrest né burg” né pérputhje me nenin 238 té¢ Kodit té
Procedurés Penale!?, ndaj 8 personave té mitur: L.L, L.M, E.M, F.M, K.M,
K.K, E.H, dhe E.A.

Prokuroria prané Gjykatés sé Shkallés sé Paré Durrés, me urdhrin e datés
1.2.2019 “Pér ekzekutimin e vendimit gjyqésor me nr.26/1, daté 1.2.2019”, ka
urdhéruar ekzekutimin e menjéhershém té vendimit penal nr.26/1 akti, daté
1.2.2019, té Gjykatés sé Rrethit Gjygésor Durrés, né pérputhje me nenin 466
té Kodit té Procedurés Penale!® dhe ka ngarkuar me ekzekutimin e Kétij
vendimi seksionin pérkatés né Komisariatin e Policisé Kavajé.

10 Kodi i Procedurés Penale, né pikén 1, té nenit 244, pércakton shprehimisht : «...Masat e sigurimit vendosen
me kérkesén e prokurorit, i cili i paraqet gjykatés kompetente arsyet ku bazohet kérkesa...”.

11 Kodi Penal, né pikén 2, té nenit 100, parasheh né ményré eksplicite se : “...Kur marrédhénia seksuale ose
homoseksuale kryhet né bashképunim, mé shumé se njé heré ose me dhuné, ose kur i jané shkaktuar
fémijés sé démtuar pasoja té rénda pér shéndetin, dénohet me burgim jo mé pak se njézet e pesé vjet. Kur
vepra ka sjellé si pasojé vdekjen ose vetévrasjen e fémijés sé mitur dénohet me burgim jo mé pak se tridhjeté
vjet ose me burgim té pérjetshém...”.

12Neni 238, i Kodit té Procedurés Penale, parashikon se: “..Me vendimin e arrestit né burg, gjykata urdhéron
policiné gjyqésore qé ta kapé té pandehurin dhe t’a ¢ojé menjéheré né njé institut paraburgimi pér té
géndruar aty né dispozicion té autoritetit procedues. Koha e paraburgimit llogaritet né caktimin e
dénimit...”.

13 Kodi i Procedurés Penale, né nenin 466 té tij parashikon shprehimisht : ... Masat e sigurimit té urdhéruara
nga gjykata, ekzekutohen nga prokurori prané gjykatés qé ka dhéné vendimin...”.



Urdhri i Prokurorisé pér ekzekutimin e vendimit té Gjykatés sé Rrethit
Gjygésor Durrés, sé bashku me shkurtimin e vendimit, i éshté pércjellé
Komisariatit té Policisé Kavajé me shkresén nr.308.prot., daté 1.2.2019 dhe ka
mbérritur né sallén operative té Komisariatit té Policisé Kavajé mé daté
1.2.2019, rreth orés 17:30.

Nga casti i administrimit té urdhrit té Prokurorisé pér ekzekutimin e vendimit
nr.261, daté 1.2.2019 té Gjykatés sé Rrethit Gjyqgésor Durrés, strukturat e
Komisariatit té Policisé Kavajé kané organizuar punén dhe kané marré masa
pér ekzekutimin e kétij vendimi, né pérputhje me pikén 1, té nenit 49, té Kodit
té Drejtésisé Penale pér t& Mitur'* dhe me nenet 246/1 e 247/1, té Kodit té
Procedurés Penale®. Pér arsyet e kohézgjatjes sé ekzekutimit té urdhrit té
Prokurorisé nga Komisariati i Policisé Kavajé, i jemi drejtuar zyrtarisht kétij
té fundit. Nga pérgjigja e kétij institucioni rezulton se pas dorézimit té urdhrit
té Prokurorisé prané sallés operative té Komisariatit éshté hartuar plani i
masave nr. 22, daté 1.2.2019, né té cilin jané planifikuar detyra specifike pér
marrjen e informacionit pér vendndodhjen e personave té mitur dhe saktésimin
e banesave dhe mjediseve, qé ata frekuentonin zakonisht dhe ekzekutimin e
urdhrit té prokurorit. Sipas shpjegimeve té komisariatit, jané kryer veprimet e
nevojshme pér mbajtjen nén vézhgim té banesave gjaté natés, me géllim kapjen
e kétyre personave, njékohésisht pér té shmangur dekonspirimin e operacionit
policor, duke mbajtur parasysh faktin se té teté personat e mitur ishin né lidhje
shogérore dhe po ashtu edhe familjarét e tuyre njiheshin me njeri-tjetrin.

Ditén e nesérme, daté 2.2.2019, né orén 07.00, éshté ndérhyré njékohésisht né
té teté banesat e personave té mitur dhe si rezultat u bé i mundur shogérimi dhe
arrestimi i 7 (shtaté) prej té dyshuarve, ndérsa 1 (njé) prej tyre u shpall né
kérkim, pasi nuk u gjet né banesé, si edhe prania e tij nuk éshté konstatuar gjaté
vézhgimit té kryer nga punonjésit e policiseé.

Si¢ rezulton nga regjistri i té dhénave pér personat e ndaluar, shogérimi i 7 té
miturve né Komisariat éshté kryer né periudhén kohore, nga ora 11:30 deri né

14 Kodi i Drejtésisé Penale pér té Mitur, né pikén 1, té nenit 49, parasheh se : “...Cdo veprim procedural i
kryer né lidhje me té miturin b&het né prani té mbrojtésit, pérfagésuesit ligjor dhe psikologut. Nga ky rregull
béhet pérjashtim vetém né rastet kur veprimet ose mosveprimet e té miturit rrezikojné siguriné publike
dhe/ose né rastet e parashikuara lidhur me gjendjen e flagrancés, sipas dispozitave té Kodit t€ Procedurés
Penale...”.

15 Kodi i Procedurés Penale, né nenin 246/1 parashikon se : “..Oficeri ose agjenti i policisé i ngarkuar me
zbatimin e vendimit té arrestit i dorézon personit ndaj té cilit éshté marré masa kopjen e vendimit dhe i bén
té njohur té drejtén gé té zgjedhé njé mbrojtés, njofton menjéheré mbrojtjen e zgjedhur nga i pandehuri ose
té caktuar kryesisht dhe mban procesverbal pér té gjitha veprimet e kryera. Procesverbali i dérgohet gjykatés
qé ka dhéné vendimin dhe prokurorit...”.

Po aty, neni 247/1: “...Kur personi ndaj té cilit éshté marré masa nuk gjendet, oficeri ose agjenti i policisé
gjygésore mban procesverbal, né té cilin tregon kérkimet e béra dhe ia dérgon até gjykatés qé ka dhéné
vendimin...”.



orén 13:30 dhe deri né dorézimin e tyre né dhomat e sigurisé, ata kané géndruar
né zyrat e OPGJ prané Komisariatit té Policisé Kavajé.

Me shkresén nr.394/1, daté 2.2.2019, Komisariati i Policisé Kavajé i ka
dérguar Prokurorisé prané Gjykatés sé Rrethit Gjygésor Durrés, materialet
procedurale pér veprimet e kryera pér kapjen dhe ndalimin e shtetasve, né
zbatim té urdhrit té Prokurorisé pér ekzekutimin e vendimit gjygésor nr.26/1,
daté 1.2.2019.

Mé daté 4.2.2019 éshté zhvilluar seanca gjyqésore e radhés, me kérkues
Prokuroriné prané Gjykatés sé Rrethit Gjygésor Durrés dhe objekt marrjen né
pyetje té 7 té miturve né konflikt me ligjin, sipas nenit 248, té Kodit té
Procedurés Penale®. Né pérputhje me dispozitat e Kodit té Drejtésisé Penale
pér té mitur (nenet 19, 20 e 49), kjo seancé gjygésore éshté zhvilluar né prani
té prokurorit, psikologéve, té miturve té arrestuar, mbrojtésve té tyre ligjoré
dhe familjaréve té tyre. Né pérfundim té seancés gjygésore, Gjykata e Rrethit
Gjyqésor Durrés, ka vendosur vazhdimin e zbatimit té masés sé sigurimit
“Arrest me burg” pér t€ 7 (shtaté) té miturit nén hetim, duke urdhéruar
Prokuroriné prané késaj Gjykate pér zbatimin e kétij vendimi.

Ashtu sikundér rezulton nga regjistri i t€ dhénave pér personat e ndaluar, té
miturit e arrestuar jané transferuar né IEVP Kavajé, mé daté 4.2.2019, né
zbatim té vendimit té gjykatés pér vazhdimin e zbatimit té masés sé sigurimit
“Arrest me burg”.

Né respektim té té drejtave té fémijéve, né interesin mé té larté té tyre, si dhe
né kuadér té detyrimeve gé rrjedhin nga dispozitat ligjore pér trajtimin e té
mitureve né konflik me ligjin, lidhur me pasgyrimin dhe publikimin e ngjarjes
sé ndodhur, institucioni i Avokatit té Popullit reagon me shgetésim, pér
ményrén, sesi éshté paragitur né mediat vizive. Mediat nuk duhet té kishin
publikuar elemente té tillé si, emrin e shkollés, pamje té transmetuara nga
shkolla, emrin e té miturés, prindérve si dhe intervistat e realizuar me ta etj.
Kéto detaje jané né shkelje té ploté té legjislacionit ndérkombétar dhe atij té
brendshém. Gjithashtu, pér raste kag sensitive mediat duhet t’i referohen
deklarimeve zyrtare té béra publike nga institucionet pérgjegjése té
administratés shtetérore, sidomos pér céshtjet penale kur jané té pérfshiré edhe
té mitur. Né kété kuptim, mediat duhet té jené té kujdesshme dhe té trajtojné

16 Kodi i Procedurés Penale, né nenin 248 té tij, “Marrja né pyetje e personit té arrestuar”, parasheh se: “..Jo
mé voné se tri dité nga zbatimi i masés, gjykata e merr né pyetje personin pér té cilin ka vendosur arrestin
né burg ose né shtépi. Népérmjet marrjes né pyetje gjykata verifikon kushtet e zbatimit t€ masés sé arrestit
dhe nevojat e sigurimit. Kur kéto kushte nuk ekzistojné, gjykata vendos revokimin ose zévendésimin e
mases. Né pyetjen e té arrestuarit marrin pjesé prokurori dhe mbrojtési, té cilét lajmérohen nga sekretaria
e gjykatés. Kur pyetja e té arrestuarit duhet t& béhet né gjykatén e njé rrethi tjetér, gjykata kérkon qé pyetja
té béhet nga njé gjyqgtar i asaj gjykate...”.



ngjarjen me mé shumé profesionalizém duke, u fokusur tek fenomenin dhe jo
te rasti, i cili kishte filluar té hetohej nga Prokuroria e Rrethit Gjygésor Durrés
gé nga data 30.1.2019.

Né pérfundim, mbrojtja nga ¢do formé e dhunés, neglizhencés e abuzimit
seksual dhe forcimi i shéndetit fizik e emocional té fémijéve nuk éshté vetém
njé komponent ky¢ i promovimit té té drejtave té tyre, duke pérfshiré interesin
e tyre mé té larté, por ka edhe pérparési té jashtézakonshme. Kjo u jep fémijéve
mundésiné mé té miré pér té jetuar njé jeté té shéndetshme dhe té pérmbushur,
té rriten pér té gené adulté té lumtur dhe produktivé, u mundéson té jetojné
fémijériné e tyre, por passjell pérfitime shumé té médha edhe pér shogériné.

Né kété kuptim, né frymén edhe té legjislacionit té ri té mbrojtjes sé fémijés
dhe administrimit té drejtésisé penale pér té mitur, drejt njé gasjeje té
bashképunimit, bashkérendimit dhe koordinimit ndérsektorial né nivel gendror
dhe vendor, pér zbatimin korrekt té kétij legjislacioni, institucioni i Avokati i
Popullit, né mbéshtetje té nenit 21, té ligjit nr.8454, dat€ 4.2.1999 “Pér
Avokatin e Popullit”, t€ ndryshuar,

REKOMANDON:

- Marrjen e masave nga ministrité e linjés pér informimin e té gjitha
strukturave pérgjegjése pér ushtrimin e detyrimeve dhe pérgjegjésive né
zbatim e legjislacionit té mbrojtjes sé fémijés dhe Kodit té Drejtésisé
penale pér té Miturit.

- Marrjen e masave pér forcimin e sistemit t&é monitorimit dhe vlerésimit
té respektimit té té drejtave té fémijéve.

- Marrjen e masave té duhura nga Ministria e Arsimit, Sportit dhe Rinisé
pér trajtimin mé té gjeré té temés sé abuzimit/dhunés seksuale né
curriculat mésimore (konkretisht té 1éndés sé edukatés seksuale).

- Marrjen e masave nga Bashkia Kavajé, népérmjet Njésisé pér Mbrojtjen
e Fémijés, pér organizimin e fushatave ndérgjegjésuese dhe edukative
me prindérit dhe anétarét e komunitetit, pér mbrojtjen e fémijéve né
interesin mé té larté té tyre.

- Monitorimin né vijémési té punés sé strukturave shtetérore pérgjegjése,
sipas legjislacionit né fugi dhe marrjen e masave konkrete nga Agjencia
Shtetérore pér Mbrojtjen e té Drejtave té FEmijéve, pér vendosjen dhe
ekzekutimin e sanksioneve administrative, né rast t&¢ mospérmbushjes sé
detyrimeve ligjore nga kéto struktura.

- Marrjen e masave pér ngritjen e shérbimit té specializuar pér fémijét e
dhunuar seksualisht, gé do té thoté ngritjen e njé gendre té posacme e té
specializuar, konfidenciale, ku né ményré té dedikuar ofrohen shérbime
té specializuara pér kéta fémijé, nga njé grup profesionistésh, si:



psikolog, psikiatér, neuropediatér dhe punonjés social. Shoqgéria civile,
té gjithé aktorét gé punojné me fémijét, por edhe e gjithé shogéria duhet
té ndérgjegjésojné dhe advokojné, qé ekzistenca e késaj gendre nuk
mund té limitohet pér shkak té pamjaftueshmérisé sé buxheteve, por ajo
éshté nevojé dhe domosdoshmeéri.

Marrjen e masave pér trajnimin dhe kualifikimin e stafit né vazhdimési,
pér identifikimin dhe trajtimin e rasteve té viktimave fémijé té abuzuar
seksualisht né té gjithé fushat e veprimtarisé jetésore: arsim, shéndetési,
mbrojtje sociale, drejtési, etj.

Marrjen e masave pér miratimin e akteve nénligjore né zbatim té ligjit
nr.18/2017 dhe té ligjit nr.37/2017, “Kodi i Drejtésisé Penale pér té
Mitur”.

Marrjen e masave pér ndryshimin e legjislacionit gé rregullon
veprimtariné e mediave audiovizive, pér pércaktimin e rregullave mé té
detajuara, pér sa i pérket trajtimit té céshtjeve té abuzimit/dhunés
seksuale tek té miturit.

Né pérputhje me nenin 22, té ligjit nr. 8454 daté 4. 2.1999 “Pér Avokatin e
Popullit”, t€ ndryshuar, organet, té cilave Avokati 1 Popullit u ka drejtuar
rekomandime, duhet t’1 shqyrtojné€ ato dhe té kthejné pérgjigje brenda 30 ditésh
nga data e dérgimit.

Duke Ju falénderuar pér miékuptimin dhe, né vijim té bashképunimit, ndérmjet
institucioneve tona, né funksion té pérmbushjes sé detyrimeve kushtetuese dhe
ligjore, pér garantimin me efektivitet té ushtrimit, respektimit dhe mbrojtjes sé
té drejtave té fémijés, lutemi shqyrtimin e kétyre rekomandimeve.

AVOKAT | POPULLIT

Erinda BALLANCA



